
Mateus 8




Tok, nga etue mol ngana nga hoena ngaunga matana e
lohot nge Kana nga kileng nenge Kalelea, pe Tesus
tana tu nga etue neu pule. Pe Tesus pe nena hana mur
te mene helenga ke tela nga puongatau neu pule.




Ol pe aria uain soso. Pe Iesus tana la ke hele lange
Tesus ke teke, "Hana nemur aria uain soso lo i." Ol pe
Tesus tana hele lange iri nenge te umume lamau ke
teke, "Aua nei hele lange imo pe a longo tau mene i."




Tok laol, Iesus hele lange hana nenge te
umume heu ke teke, "A eulia ech pe a
pasiling teua langa ech kina nemur.” Pe
hana nemur te hemute heke tote ech kina
nemur ke langa haria ilina toto.




Ke het pe Iesus hele lange iri, "Lok, a
eulia unne pe ala ia hge nhon nenge i muka
nga hgaunga matana nei." Tok, te mene

echneula, ...




... pe hul ke i uain lo pe la non neu in tfote. Ana non in
tote pe eteia uain neu at ngana ero pe iri nenge te
eulia ana ech te eteia.




Ol pe non neu iua non halangina heueu ngana neu pe
hele lange i ke teke, "Hana lochloch te mene hote
uain urana ngana mur ke
aria lang mur tein tettele.
Pe nau pe tein sakilil lo,
mene hote uain nenge
urana ero ke te inia nga
hoena ol. Pe iong ero.
Uain nenge urana
toto koi henge

o tung hotote
nei ol!"




Ke merakulo tengene ana nenge Iesus poia lohot nga
kileng nenge Kana nge Kalelea. Pe nga
lamau Iesus henonou hote i
sipona nena hemalmalinga
palaungana lange nena

hana mur. Pomalam




Tok, Iesus la ke i teu nga Petrus nena pele
pe esia Petrus uene nge singina haleles ke
ma nga hete. Ana hei singina milanglang.




Ol pe Iesus penna la ke rahite hei neu pe ana haleles
het sio sapele. Pe hei neu lo haka pe tun sapele
ngaunga pe hengaua Iesus.




Miliko sio, pe hana te takisia iri nenge singiria haleles
pe hel nenge uneinei mene iri ke tela nge Iesus.

Iri halang nga kileng
nenge Kapernam te
heuirau nga
pele matana.




Tesus hemas ia iri halang nenge aria haleles altototo
pe poia iri nenge uneinei mene iri ke te urana mule.
Tesus poi ele uneinei mur ke te hele ero ol iange te
eteia nge i NeHalang.




Pe hulua lochloch ngana te teke tera nge i iange
kerkerenga nem lohot manmana nge i pe hemasia iri
lochloch.




Hulua teat lochloch pe muria ero nge teu pe nga pele
matana pule. Tesus hetottore helenga lange iri, pe
hana henel nge te purpur ke te teke te takisia none
nge apena mete at nge I.

Pe te raker nge te takisia non neu
lange Iesus iange hulua halang sakilil.

Ol pe te haka langa pele ona nga —

Tesus alangana haka pengpeng |

pe te alchachia pele pulpunna

pe te hesue ana hon |

luluch nga na N

hete lange i.




Tesus eteia leteria manmanna ngana pe hele lange non
nenge apena mete ke teke,
"Atong heingak, e saua

lem poinga poreke ngana
mur ke te lasus toto

ol." "E hele lange
iong, o lohaka,

olou heke

lem tako pe ola

nga lem pele.”




Tok, Iesus haka nga sulang e pe nena hana mur tela
luluch nge I. Te la ol pe kileng

eingana haka sapele. Pe kileng
eingana neu palaungana pe poia
ruach ke poreke toto.  ~_~_’

Pe ruach ana mee teke — "~
hepuluch sue iri.
Pe Tesus mamani.

Pe Iesus hele, "Imo letemo manmanna ngana unne

sune mana iam. A matau sakilil ia utar?” Ol pe Tesus lo
haka pe hele ke kerkereng toto langa tuttula
palaungana neu pe ruach poreke ngana neu.

Ol pe tuttula palaungana neu het *
pe ruach poreke ngana heu

ma ke mello mule. "
Ol pe hana nemur te

esia pe leteria tuanin
ke halang pe te hele,

“Non nei mai i utar toto?
Tuttula pe ruach te
longo tau mene I."



NeHalang lemene tau tote hehei pe
hana nga ich nei. Pomalam tung hote
tuna elle mana nem. Pe iri nenge
leteria manmanna nge i lape te
mene maulinga ke koko. Te
mete sapele ero.




Rom 3:23
Tange ita lochloch ta poia poinga poreke ngana ke elle pe
ta urana ero nge ta mene NeHalang nena hemalmalinga.

Rom 6:23
N Iange poinga poreke ngana uruna laka metenga, pe
i NeHalang nena ftunginga nenge tung mene at nge ita,
g8 ngana laka maulinga ke koko nge ara Non Soke Iesus
Kristus.

Hipru 9:27
Pe ita hana pule ta mete ke elle mana pe la tames nga
28 NeHalang matana ke amnei teu atat nge ita elle pe elle
hga rera poinga mur.




Epeses 2:8,9
Tange nga NeHalang nena poinga urana toto ngana, mene
mule imo nenge letemo manmanna. Imo sipomo a mene
mule imo ero. Poinga nem i funginga nenge at nge
NeHalang. Lemo ume urana ngana mur poi hote ure nem
ero. Ke pomalam a palut leke imo ero.

Rom 10:9,10
Ke nenge teke o hele hot ke o teke, "Tesus i Non Soke,”
pe letem manmanna nga letem toto ke NeHalang hemaul
heke mule i nga metenga, lape NeHalang mene mule iong.
Iange letem manmanna nge teu toto pe nem poia iong ke
o lohot ke o pengpeng nga NeHalang matana. Pe nga
halim o hele hote letem manmanna ngana pe nem poia
iong ke NeHalang mene mule iong.




Toanes 3:16,17
“NeHalang lemene tau tote hehei pe hana nga ich nei.
Pomalam tung hote tuna elle mana nem. Pe iri nenge gy
leteria manmanna nge i lape te mene maulinga ke koko.
Te mete sapele ero. Iange NeHalang kulos sue Tuna at
nga ich ke heporeke hehei pe hana ero. At ke mene mule
hehei pe hana ke tela nge NeHalang. Pe kue nenge tela ia
nge NeHalang, ngana laka nge Iesus i sipona lo."

1 Toanes 5:11-13

Pe ana helenga lohot ke pomai koi: NeHalang tunge

maulinga ke koko at nge ita. Pe maulinga nem at nge
Tuna. Ke mele nenge letena manmanna nge NeHalang
Tuna mene maulinga nei ke ulolo. Pe mele nenge letena
™ manmanna hge NeHalang Tuna ero mene maulinga nei ero .

toto. E hasia ure nemur lange imo nenge letemo
manmanna nge NeHalang Tuna. Ke pomalam lape a eteia
ke nek toto nge a mene maulinga ke koko ke ulolo.

